
Ranganna Gaeilge (B1) 
 

  

 

 

A: MACHNAMH 

Beidh tú ag féachaint ar ball ar mhír faoi ranganna Gaeilge a bhfuil an-tóir orthu agus atá 

díolta amach (which are very popular and sold out) i mBaile Chláir i gCo. na Gaillimhe. Bí 

ag obair leis an duine in aice leat agus pléigí an cheist thíos le chéile. Líonaigí isteach an 

tábla stór focal freisin le linn na cainte. 

1. Cé mhéad teanga atá agat féin? 

2. An bhfuil tú líofa sna teangacha sin ar fad? 

3. Cá háit ar fhoghlaim tú na teangacha sin? 

4. An bhfuil níos mó suime sa Ghaeilge inniu ná mar a bhí deich mbliana ó shin, dar leat? Cén 

fáth a ndeir tú é sin?  

 
  

Ranganna Gaeilge 
 

Meánleibhéal 1 (B1) 

Na focail atá agat: Na focail ba mhaith leat a fhoghlaim: 

 

díolta amach 

ag foghlaim Gaeilge  

ag freastal ar  

 

looking forward to 

surge  

demand    

Ranganna Gaeilge (B1) 
 

B: FOCLÓIR 

1. Meaitseáil na focail Ghaeilge ar chlé leis na focail Bhéarla ar dheis. 

 

1. i mbéal an phobail a. returning  

2. thar sáile b. over a period (of) 

3. borradh c. native speaker   

4. éileamh d. demand  

5. ar fud na cruinne e. overseas   

6. faoi lán seoil   f. opportunity  

7. deis   g. improving  

8. thar thréimhse  h. topical, in the public eye  

9. ag tnúth go mór leis i. across the globe, globally  

10. cainteoir dúchais j. boom, surge   

11. ag feabhsú k. really looking forward to it 

12. ag filleadh  l. in full swing   

 

 

2. Cad is brí leis na briathra thíos? 

 

 

 

 

 

3. Cad is brí leis an abairt seo? 

 

4. Má chiallaíonn an réimír ath- re- i mBéarla, cén Ghaeilge atá ar relearning nó learning again?  

____________________________________________________________________________ 

 

  

1 2 3 4 5 6 7 8 9 10 11 12 

            

neartaigh  

reáchtáil   

bog  

Ba cheart duit an deis a thapú.  

Ranganna Gaeilge (B1) 
 

C: TUISCINT 

1. Féach ar an mír den chéad uair agus freagair na ceisteanna thíos.  

 

2. Féach ar an mír den dara huair agus bain úsáid as na focail Ghaeilge faoi B: FOCLÓIR (1) chun 

na bearnaí a líonadh sna habairtí seo: 

 

• Tá an múinteoir Gaeilge ________________________ na ranganna Gaeilge i mbliana. 

• Tá daoine fásta _____________________ ag tabhairt faoin nGaeilge a fhoghlaim.     

• Tá ____________ mór tagtha ar an ____________ ar ranganna Gaeilge. 

• Maireann na ranganna ___________________ ocht seachtaine. 

• Tá na ranganna _______________________ faoi láthair mar tá siad díolta amach.  

• Is _______________ é Séamus Ó Conaill as Baile Chláir.   

• Ní raibh _________ ag daoine freastal ar ranganna Gaeilge go dtí seo mar nach raibh siad 

ar fáil.  

• Tá na ranganna __________________ anois – thosaigh siad cúpla seachtain ó shin. 

• Tá muintir na háite agus daoine atá tagtha ó ______________ sna ranganna. 

• Deir Séamus Ó Conaill go bhfuil Gaeilge a nia ______________. 

• Tá breis agus leath na bhfoghlaimeoirí ______________ ar na ranganna tar éis an chéad 

téarma. 

a) Cén fáth a bhfuil scéal faoi na ranganna Gaeilge sin ar Nuacht TG4?  

 

 

b) Cén cineál daoine atá ag freastal ar na ranganna? 

 

 

c) Cén costas atá ar na ranganna agus cén fhad a mhairfidh siad? 

 

 

d) Tá na ranganna seo ar siúl sa cheantar le blianta fada anuas.  

 
                Fíor  __                           Bréagach  __                     Ní deirtear __ 

 

e) Cén fáth a bhfuil Stephen O’Connell ag foghlaim Gaeilge? 

 

 

f) Cad a dúirt Séamus Ó Conaill faoi Éireannaigh a bheith ag foghlaim Gaeilge? 

 

 

g) Cén tionchar a bheidh ag na ranganna seo ar an gceantar, dar leis na láithreoirí nuachta? 

Ranganna Gaeilge (B1) 
 

D: FEASACHT TEANGA 

1: Cruinneas gramadaí (An Saorbhriathar)  

Féach ar na saorbhriathra thíos agus: 

a) Scríobh an aimsir lena mbaineann siad sa tábla. 

b) Bain úsáid as na focail a chuireann pointí ama in iúl (sa chiorcal) chun na briathra a chur 

in abairtí lena mbrí a léiriú.  

Tá an chéad cheann déanta duit.  

 

 

 
 
 
 
 
 
 

Samplaí Cén aimsir? Abairtí samplacha 

neartófar an aimsir fháistineach Neartófar úsáid na Gaeilge sna blianta amach romhainn. 

reáchtáiltear   

rugadh   

ní labhraítí    

dhéanfaí    

 

2: Cruinneas gramadaí (An Fhoirm Threise) 

a) Bí ag obair leis an duine in aice leat. Féachaigí ar na habairtí agus pléigí an difríocht idir an dá 

fhorainm (i gcló trom). Conas a déarfá na habairtí thíos i mBéarla? 

Tá seisean sa rang sin. vs.  Tá sé sa rang sin. 

 

b) Cén fhoirm threise atá ag na forainmneacha thíos? An féidir leat foirm threise na bhforainmneacha 

a chur in abairtí? 

mé   

tú   

sé, é seisean, eisean Tá seisean sa rang sin. / An eisean an peileadóir?  

sí, í   

muid   

sibh sibhse Cá bhfuil sibhse ag dul? 

siad, iad   

inniu, na laethanta seo, tamall 

fada ó shin, amach anseo, go 

minic, inné, cúpla bliain ó shin, 

amach romhainn, amárach 

Ranganna Gaeilge (B1) 
 

E: CUMARSÁID 

1: Caint 

a) Bígí ag obair i ngrúpaí. Is grúpa pobail sibh atá ag iarraidh an Ghaeilge a chur chun cinn sa 

cheantar agus tá cúrsaí Gaeilge á reáchtáil agaibh. Ba mhaith libh go mbeadh na cúrsaí seo i 

mbéal an phobail agus go mbeadh gach áit sna ranganna díolta amach go luath. Cuirigí tús le 

feachtas mór fógraíochta.  

 

Beidh an feachtas dírithe ar: 

- dhéagóirí 

- dhaoine ó thar sáile 

- thuismitheoirí 

- dhaoine nach bhfuil mórán suime acu sa Ghaeilge 

 

Caithfidh sibh: 

- póstaer a chur le chéile 

- smaointe d’fhíseán beag (reel) Instagram a phlé  

- smaointe d’fhógra raidió a phlé 

 

b) Cuirigí bhur smaointe i láthair an ranga ansin.  

Ranganna Gaeilge (B1) 
 

 
2: Scríobh 

Scríobh script don fhíseán beag Instagram a phléigh sibh faoi Caint (b) thuas. Maireann na físeáin 

sin timpeall 90 soicind – timpeall deich n-abairt.  

 

 

 

 

 

 

 

 

 

 

 

 

3: Cad a d’fhoghlaim tú?  

Líon an bosca thíos leis an stór focal nua a d’fhoghlaim tú sa rang seo. Téigh siar go dtí A: 

MACHNAMH chun an méid a scríobh tú sna boscaí sin a sheiceáil.  

 

Na focail agus frásaí nua atá anois foghlamtha agat: 

Ranganna Gaeilge (B1) 
 

AN SCRIPT 
Eibhlín Ní Choistealbha 
Bhur gcéad fáilte thar n-ais1 go Nuacht TG4, tráthnóna. Tá ranganna Gaolainne2 chomh mór sin i 
mbéal an phobail i mBaile Chláir, i gContae na Gaillimhe, go bhfuilid3 ar fad díolta amach. Tá daoine 
fásta ó chúlraí éagsúla, idir mhuintir na dúthaí4 agus daoine atá tagtha ó thar sáile, ag freastal ar na 
ranganna lena gcumas Gaolainne a fheabhsú. Tá dóchas ann go neartófar úsáid na Gaolainne sa 
cheantar. 
 
Patrick Mac Fhionnlaoich  
Ó Londain go Baile Átha Cliath, tá borradh mór tagtha ar an éileamh ar ranganna Gaeilge. Agus tá 
daoine fásta ar fud na cruinne ag tabhairt faoi fhoghlaim nó athfhoghlaim na teanga. Go háirithe anseo 
i mBaile Chláir, i gContae na Gaillimhe, tá ranganna Gaeilge faoi lán seoil agus iad ar fad díolta 
amach. 
 
Ciarán Ó Tiarnaigh, Oifigeach Pleanála Teanga 
Anseo i mBaile Chláir, cinnte tá fíorshuim ag daoine sa teanga agus ní raibh deis acu ranganna mar 
seo a fháil inár gceantar féin go dtí seo. 
 
Patrick Mac Fhionnlaoich  
Le costas de sheachtó euro, reáchtáiltear na ranganna thar thréimhse ocht seachtaine, le ranganna 
ar fáil do thosaitheoirí agus d’fhoghlaimeoirí meánleibhéil. 
 
Máire Nic Oireachtaigh, Múinteoir Gaeilge  
Is iontach an rud é, táim an-sásta go bhfuil daoine ag tógáil na deise chun Gaeilge a labhairt agus 
Gaeilge a fhoghlaim. Agus táim ag tnúth go mór leis na ranganna seo i mbliana. 
 
Patrick Mac Fhionnlaoich  
Tá Stephen O'Connell ar dhuine de na foghlaimeoirí. Bhog sé go Baile Chláir ó Nua-Eabhrac 
beagnach trí bliana ó shin agus tá ceangal láidir aige leis an gceantar. 
 
Stephen O’Connell, Foghlaimeoir as Nua-Eabhrac 
Tá suim mhór agam i nGaeilge. Tá Gaeilge ag m'athair. Is as Gaillimh m'athair, i mBaile Chláir anseo 
agus ceapaim go bhfuil Gaeilge an-tábhachtach. 
 
Patrick Mac Fhionnlaoich  
I láthair ag an rang chomh maith bhí uncail le Stephen, cainteoir dúchais de chuid na háite. 
 
Séamus Ó Conaill, Baile Chláir  
Bhuel, tá mé an-sásta go bhfuil suim aige sa nGaeilge5, ag Stiofán, go bhfuil... agus tá sé ag foghlaim 
agus tá sé ag feabhsú. Ní raibh mórán Gaeilge aige nuair a tháinig sé. Ach tá an tsuim aige agus ag 
breathnú nuair atá seisean, a rugadh i Meiriceá … go bhfuil suim aige … tá, is mór an trua, nach bhfuil 
daoine in Éirinn ag foghlaim Gaeilge chomh maith. 
 

Patrick Mac Fhionnlaoich  
Le níos mó ná leath de na foghlaimeoirí ag filleadh ar na ranganna i ndiaidh an chéad téarma, níl aon 
dabht go mbeidh níos mó Gaeilge le cloisteáil amach anseo i mBaile Chláir. 
 
Patrick Mac Fhionnlaoich, Nuacht TG4. 
 

 
1 thar n-ais = leagan canúnach de ‘ar ais’, Canúint na Mumhan ag an láithreoir nuachta.  
2 Gaolainn = leagan canúnach de ‘Gaeilge’ 
3 go bhfuilid = leagan canúnach de ‘go bhfuil siad’ 
4 dúthaí = leagan canúnach de ‘dúiche’ sa tuiseal ginideach uatha 
5 Canúint Chonnacht atá ag an gcainteoir seo; mar sin, cuirtear urú seachas séimhiú ar ainmfhocail i ndiaidh ‘sa’ 

Ranganna Gaeilge (B1) 
 

NÓTAÍ & FREAGRAÍ 

A: MACHNAMH 

Cleachtadh gearr cainte é seo chun tús a chur le rang bríomhar ina mbeidh na foghlaimeoirí ag 

féachaint ar mhír nuachta, ag déanamh cleachtaí cluastuisceana agus ag comhrá faoi thopaic a 

bhaineann leis an mír ansin.  

An aidhm atá leis na ceisteanna/gníomhaíochtaí sa chuid seo den cheacht ná go mbeidh deis ag na 

foghlaimeoirí ‘machnamh’ a dhéanamh faoin méid atá ar eolas acu faoin scéal (mír nuachta) atá le 

teacht. Lig do na foghlaimeoirí iad féin a ullmhú don topaic trí tharraingt ar an méid atá ar eolas acu 

cheana féin faoin scéal, trí chur agus cúiteamh a dhéanamh lena gcomhfhoghlaimeoirí agus trí 

mhachnamh a dhéanamh ar an stór focal atá acu agus nach bhfuil acu chun plé a dhéanamh ar an 

topaic. Iarr ar na foghlaimeoirí nóta a ghlacadh, sa tábla stór focal, de na focail atá acu cheana féin, 

ach níos tábhachtaí fós, de na focail nach bhfuil acu i nGaeilge chun an topaic a phlé. Is féidir leo na 

focail atá in easnamh a scríobh sa tábla stór focal i mBéarla nó i dteanga ar bith. Ná bí buartha má 

théann na foghlaimeoirí i muinín an Bhéarla sa chuid seo den cheacht. Mínigh dóibh go 

bhfoghlaimeoidh siad go leor stór focal le linn an ranga chun an topaic a phlé ar ball. Tá sé 

tábhachtach béim a chur ar an méid atá ar eolas ag na foghlaimeoirí sa dóigh is go mbeidh siad 

oscailte agus dearfach faoin eispéireas foghlama atá le teacht. 

Tabhair deis dóibh na ceisteanna a phlé le chéile. Pléigh na ceisteanna leis an rang iomlán ansin.  

B: FOCLÓIR 

1. Freagraí: 

i mbéal an phobail topical, in the public eye  

thar sáile overseas  

borradh boom, surge   

éileamh demand  

ar fud na cruinne across the globe, globally 

faoi lán seoil   in full swing   

deis   opportunity  

thar thréimhse  over a period (of) 

ag tnúth go mór leis really looking forward to it 

cainteoir dúchais native speaker   

ag feabhsú improving 

ag filleadh  returning 

 

 

2. Freagraí: 

 

 

 

 

 

3.  Freagra: 

4. Ag athfhoghlaim.  

 

1.  2.  3.  4.  5.  6.  7.  8.  9.  10.  11.  12.  

h e j d i l f b k c g a 

neartaigh strengthen  

reáchtáil  run, organise  

bog move  

Ba cheart duit an deis a thapú. You should seize the opportunity. 

Ranganna Gaeilge (B1) 
 

C: TUISCINT 

1. Féach ar an script. 

2. Freagraí: 

• Tá an múinteoir Gaeilge ag tnúth go mór leis na ranganna Gaeilge i mbliana. 

• Tá daoine fásta ar fud na cruinne ag tabhairt faoin nGaeilge a fhoghlaim.     

• Tá borradh mór tagtha ar an éileamh ar ranganna Gaeilge. 

• Maireann na ranganna thar thréimhse ocht seachtaine. 

• Tá na ranganna i mbéal an phobail faoi láthair mar tá siad díolta amach.  

• Is cainteoir dúchais é Séamus Ó Conaill as Baile Chláir.   

• Ní raibh deis ag daoine freastal ar ranganna Gaeilge go dtí seo mar nach raibh siad ar fáil.  

• Tá na ranganna faoi lán seoil anois – thosaigh siad cúpla seachtain ó shin. 

• Tá muintir na háite agus daoine atá tagtha ó thar sáile sna ranganna. 

• Deir Séamus Ó Conaill go bhfuil Gaeilge a nia ag feabhsú. 

• Tá breis agus leath na bhfoghlaimeoirí ag filleadh ar na ranganna tar éis an chéad téarma. 

 

D: FEASACHT TEANGA 

1: Cruinneas gramadaí (Na Saorbhriathra)  

Freagraí: 

Samplaí Cén aimsir? Abairtí samplacha 

neartófar an aimsir fháistineach Neartófar úsáid na Gaeilge sna blianta amach romhainn. 

reáchtáiltear an aimsir láithreach  Reáchtáiltear na ranganna go minic.  

rugadh an aimsir chaite Rugadh í i gCathair Chorcaí tamall fada ó shin.  

ní labhraítí  an aimsir ghnáthchaite Ní labhraítí aon Ghaeilge sa cheantar cúpla bliain ó shin.  

dhéanfaí an modh coinníollach Dhéanfaí an obair amach anseo dá mbeadh an t-am ann.  

 

2: Cruinneas gramadaí (An Fhoirm Threise) 

a) Féach: 

Tá seisean sa rang sin: Tá béim ar an duine atá sa rang, ar nós go bhfuil iontas ar an gcainteoir 

go bhfuil an duine sin sa rang. (He’s in that class.) I mBéarla, athraíonn an tuin chainte ach i 

nGaeilge cuirtear iarmhír leis an bhforainm chun béim a chur air.  

Tá sé sa rang sin: Tá an abairt sin níos neodraí; níl aon bhéim ar an duine. (He’s in that class.)  

 

b) Freagraí: 

mé mise Is mise an duine is óige sa teaghlach.  

tú tusa An tusa an múinteoir? 

sé, é seisean, eisean Tá seisean sa rang sin. / An eisean an peileadóir?  

sí, í sise, ise  Beidh sise ag tabhairt amach. / Is ise an duine is cumasaí sa rang. 

muid muidne  Ní muidne a rinne é. 

sibh sibhse Cá bhfuil sibhse ag dul? 

siad, iad siadsan, iadsan Ní bheidh siadsan ag canadh. Ba iadsan na ceoltóirí ab fhearr.  

 

E: CUMARSÁID 

1: Caint  

a) Tabhair deis do na foghlaimeoirí labhairt faoin bhfeachtas fógraíochta a bheas acu. Ba cheart go 

mbeadh go leor ama acu an póstaer a chur le chéile agus na smaointe don fhíseán agus don 

fhógra raidió a leagan amach. Ní gá na scripteanna sin a scríobh go fóill.   

b) Iarr ar na grúpaí a bhfeachtais fógraíochta a chur i láthair an ranga ansin. Gríosaigh na 

foghlaimeoirí eile chun ceisteanna a chur ar na grúpaí a bhíonn ag caint.  

Ranganna Gaeilge (B1) 
 

 

2: Scríobh 

Iarr orthu script don fhíseán beag Instagram a scríobh.  

 

3: Cad a d’fhoghlaim tú? 

Tabhair deis do na foghlaimeoirí nóta a dhéanamh de na rudaí nua atá foghlamtha acu. Bí cinnte go 

dtéann siad siar go dtí cuid A.  

 


